
Isula strana
Isula stranu cuntinente
Paese vechju à strade nove
Isula schiava indipindente
Isule centu ind’una sola

Cruzinu acellu di muntagna
À fiancu à Vicu in la sulana
Unu quassù face l’altagna
È l’altru pare una Tuscana

Rocca superba dà l’assaltu
Fronte di monte è ghjemma dura
Longu tiratu ù sole altu
U Capicorsu ùn hà primura

Costa d’umbriccia à le vintate
Stà Merusaglia viulente
È le Balagne innargentate
Sgottanu luce à l’Oriente

Carghjese è Piana buliate
Di celu chjaru è machje bionde
Sarre di neve incurunate
Niolu sò pianure monde

Francu le fonde Castagnicce
Piaghja Levante è Campuloru
Un sognu verde in le matticce
Un locu fattu à stelle d’oru

È da Ghjiraglia à Pirtusatu
Celavu, Nebbiu o Ampugnani
A Falasorma tafunatu
À lu Talcini è l’Alisgiani

Nostru hè paese impastatu

Di fiuminali è d’alti piani
Mare tarranu tracullatu
Par innalzà destini umani! destini umani.


